
(
اِنَّ الحمدَ لله، نحمدهُ ونستعینُهُ و نستغفرُهُ، ونعوذُ باللهِ من شرور انفُسِنا ومن سیئاتِ أعمالنا، من یهده اللهُ فلا مضلَّ له، ومن یُّضلِل فلا هاديَ له،
أشهد أن لا اله الا الله وحدهُ لا شریکَ له، وأشهدُ أنّ محمداً عبده ورسولهُ.
صلواتُ اللهِ و سلامُه علیه و علْی آله و أصحابه و أهل بیته اجمعین.
څرنګه چي حج د مسلمانۍ د پنځو بناوو څخه یوه بناء ده او ما د ټیپ د فیتو یوه سلسله (د مسلمانۍ پنځه بناوي) په نامه سره نشر کړې وه، چي په هغه سلسله کي یواځي د دوو بناوو یعني:  عقیدې او لمانځه ځیني مسائل بیان سوي او روښانه سوي وه، خو ما د ډیري مشغولتیا په سبب د هغه پاته درو بناوو چي زکات، روژه، او حج دي، د بیانولو دپاره وخت نه سوای پیدا کولای او په عین وخت کي ځینو مسلمان وروڼو په تکرار سره دا غوښتنه کول چي د حج مسایل ولیکم او نشر یې کړم، نو ځکه مي د دوی د غوښتني سره موافق د حج او د هغه د مسایلو بیانول د زکات او روژې تر بیانولو د مخه کړه، د الله(  له دربار څخه دا دعاء او غوښتنه کوم چي د دغه کار د صحي پوره کولو دپاره ژوند، صحت او توفیق را کړي. 
وروڼو! حج د ډیرو ښو طاعتو او افضله عبادتو څخه دی، ځکه حج هم بدني او هم مالي عبادت دی، لمونځ او روژه یواځي بدني عبادتونه دي، زکات یواځي مالي عبادت دی، خو په حج کي هم مال مصرفیږي هم جسم او بدن ستړی کیږي، نو د حج د احکامو بیانول او د حج د مسائلو واضحه کول، د حج فرائض، واجبات، سُنن، مستحبات، مکروهات او ممنوعات په ګوته کول هم مهم او ضروري دي. 
څرنګه چي ډیرو علماء کرامو د حج په باره کي تر شمېر زیات مختصر او پراخه کتابونه لیکلي او تصنیف کړي دي خو هغه ټول کتابونه په عربي سره دي، چي زموږ پښتانه وروڼه فایده نه سي ځني اخستلای، البته په دغه آخرو وختو کي په پښتو سره هم د ځینو علماوو له طرفه د حج مناسک لیکل سوي دي، الله( دي یې د هغو په نېکیو کي حساب کړي او الله( دي د خیر بدله ورکړي، خو زه هم د هغه ذکر سوي سلسلې چي (د مسلمانۍ پنځه بناوي) په نامه سره یادیږي د پوره کولو په نیت غواړم چي د حج مناسک ولیکم او نشر یې کړم، چي دا به زما دپاره د آخرت توښه او د مسلمان وروڼو دپاره به د حج د مناسکو لار ښوونه سي.
امام عمر بن عبد العزیز ( وایي: که څوک بېله علمه عمل کوي نو مفسدات به یې تر اصلاحاتو ډیر وي.

ځيني علماء وایي: د جسمي عبادتو شرطونه چي پوره نه سي نو هغه عبادت یې د شیطان د خندا سبب وګرځي، نو ځکه ډیر حاجیان د حج د احکامو د نه پوهېدلو په سبب داسي کار نه بلکه کارونه ځني پيښ سي چي حج یې حج نه بلل کیږي، ځکه هیڅ عمل بېله عِلمه په صحي ډول سره نه سي آداءکېدلای نو دغه کسان بېله دې څخه چي صحي او واقعي حج دي یې آداء کړی وي بیرته و خپلو وطنو ته ځي، دا ځکه چي یا یې احرام نه وي صحي، یا یې د فرائضو څخه یو فرض پرې اېښی وي، نو د هر هغه چا دپاره چي د حج کولو اراده لري دمخه تر دې چي حج ته ولاړ سي دا لازمه او ضروري ده چي د حج په احکامو د دې دپاره ځان خبر کړي چي یو خو به یې د حج فریضه آداء کړې وي او بل به د اجر او ثوابو سره خپل وطن ته ولاړ سي.

د حج فرضیت

لومړی به د حج فرضیت او بیا د حج ځیني فضایل واورو:

الله( فرمایي: 
﴿(((( ((((( (((((((( (((( (((((((((( (((( ((((((((((( (((((((( ((((((( ( ((((( (((((( (((((( (((( (((((( (((( (((((((((((((( ((((﴾ [ آل عمران: 97] 
 یعني: الله لره پر خلقو د بیت الله حج کول فرض دي، حج کول پر هر هغه چا فرض دي چي و دغه بیتې ته د تللو قدرت ولري، او که څوک کافر سو دغه حج یې نه و منی، بېشکه الله د ټول عالم، هر چا او هر شي څخه غني او بې پروا دی. 
دا خو په قرآن کریم سره د حج د فرضیت دلیل سو. 
او په حدیث شریف کي راغلي دي چي رسول الله( و فرمایل: اې خلقو پر تاسي حج فرض کړل سو، نو تاسي حج کوی. 
یوه سړي و ویل: آیا هر کال؟ یا رسولَ الله! رسول الله( چپ سو د سړي په جواب کي یې څه ونه ویل، څو سړي دغه پوښتنه درې واره تکرار کړه، رسول الله( و فرمایل: که مي و ویل هو، نو پر تاسي هر کال حج کول فرض سوه او بیا به یې تاسی طاقت نه لری. [رواه مسلم]
او په یوه بل روایت کي راغلي دي چي حج یو وار فرض دی، که چا پر دغه یوه وار زیاتوب وکړی هغه نفلي حجونه دي.

رسول الله( فرمایي: اسلام پر پنځو عمودو بناء دی: 
د لا اله الا الله محمد رسول الله شاهدي. 
لمونځ آداء کول. 
زکات ورکول. 
حج آداءکول. 
د رمضان د میاشتی روژه نیول.[رواه البخاري ومسلم]. 
د حج فضایل

اوس به د رسول الله( په احادیثو کي د حج فضایل واورو: رسول الله( فرمایي:
« مَنْ حَجَّ لِلَّهِ فَلَمْ يَرْفُثْ وَلَمْ يَفْسُقْ رَجَعَ كَيَوْمِ وَلَدَتْهُ أُمُّهُ » [رواه البخاري و مسلم]
یعني: که چا د الله( دپاره حج آداءکړی او په دغه حج کي یې رفث و نه کړی یعني: جماع یا د جماع ذکر یې د ښځو په حضور ونه کړه، د شهواني کار او خبرو څخه یې ځان وساتی او فسق یې و نه کړی، یعني: د ملګرو او نوکرانو سره یې جنګ او جنجال و نه کړی، د حج څخه به داسي راسي لکه په هغه ورځ چي د ده مور زېږولی ؤ. 
یعني: لکه څرنګه چي د ولادت په ورځ د ګنهو څخه پاک ؤ، د صحي حج تر آداء کولو وروسته به هم دغسی پاک وي.
رسول الله فرمایي: 
« وَالْحَجُّ الْمَبْرُورُ لَيْسَ لَهُ جَزَاءٌ إِلاَّ الْجَنَّةُ ». [رواه مسلم]
یعني: د حج مبرور بدله بل شئ نه دی بېله جنته. 
حج مبرور و هغه حج ته ویل کیږي چي ګناه پکښي ونه سي. 
څوک وایي: حج مبرور هغه حج ته ویل کیږي چي ریا، شهرت، رفث، فسوق، پکښي نه وي.

څوک وایي: حج مبرور هغه حج دی چي تر هغه وروسته ګناه ونه سي. 
حسن بصري( وایي: حج مبرور هغه حج دی چي حاجي صاحب د حج تر آداء کولو وروسته د دنیا سره علاقه و نه لري او د آخرت وکارو ته یې شوق وي، نو دغه حجِ مبرور یواځي دا نه چي ګنهونه په معافیږي، بلکه خامخا یې جنت ته هم رسوي.

د حضرت عائشې( څخه روایت دی چي دې و رسول الله( ته و ویل: یا رسول الله! موږ وینو چي جهاد افضل د اعمالو دی، آیا موږ ښځي جهاد و نه کړو؟ رسول الله( و فرمایل: یا بلکه افضل جهاد حج مبرور دی. [رواه البخاري]
د ابو هریره( څخه روایت دی چي د رسول الله( څخه پوښتنه وسوه: کوم عمل افضل دی؟ ده( و فرمایل: ایمان پر الله( او د هغه پر رسول. 
پوښتنه کونکي و ویل: تر هغه وروسته کوم عمل؟ ویل: جهاد في سبیل الله. ویل تر هغه وروسته کوم عمل؟ ده( و فرمایل: حجِ مبرور. [رواه البخاري] 

رسول الله( فرمایي: حج کوونکي او عمره کوونکي د الله( ډله ده، هره دعاء چي وکړي الله( یې قبلوي، که د بخښني طلب وکړي الله( بخښنه ورته کوي.[رواه ابن ماجه]
رسول الله( فرمایي: که څوک د حج یا عمرې یا غزاء دپاره د کوره و وتی، او په لارکي مړ سو، الله( و ده ته د غازي، حاجي او عمره کونکي ثواب ورکوي. [رواه البیهقي]
د عمرو بن العاص( څخه روایت دی وایي: و رسول الله( ته ورغلم او ورته و مي ویل راسته لاس دي را اوږد که چي بیعت در سره وکړم، رسول الله( هم راسته لاس را وغځاوه خو ما خپل لاس را ټول کړی، ویل څه درته پېښه سوه؟ یا عمرو! ما ویل: غواړم چي شرط کښېږدم، ده( و فرمایل: څه شرط ایږدې؟ ما ویل زما شرط دا دی چي الله( زما ګنهونه راوبخښي، رسول الله( و فرمایل: آیا ته نه یې خبر؟ یا عمرو! چي اسلام دمخني ګنهونه نړوي، او هجرة دمخني ګنهونه نړوي، او حج دمخني ګنهونه نړوي. [رواه مسلم]   
اوس د حج په قدر او قېمت پوه سواست؟
رسول الله( فرمایي:
« تَابِعُوا بَيْنَ الْحَجِّ وَالْعُمْرَةِ فَإِنَّهُمَا يَنْفِيَانِ الْفَقْرَ وَالذُّنُوبَ كَمَا يَنْفِى الْكِيرُ خَبَثَ الْحَدِيدِ وَالذَّهَبِ وَالْفِضَّةِ وَلَيْسَ لِلْحَجَّةِ الْمَبْرُورَةِ ثَوَابٌ إِلاَّ الْجَنَّةُ ».[رواه الترمذي و غیره] 
یعني: حج او عمره پرله پسې یا یو دبله سره نژدې آداء کوی، ځکه دغه دوه فقر او ګنهونه داسي نېستي کوي یا لیري کوي، لکه د پښ بنۍ یا کوره چي د اوسپني، سرو زرو، او سپینو زرو څخه خیره او زنګ لیري کوي او حج مبرور لره بل ثواب نسته بېله جنته.
اوس در معلومه سوه چي حج او عمره یواځي ګنهونه نه بلکه مسکنت هم لیري کوي.
رسول الله( فرمایي: حاجي چي پر کعبه شریفه آخري طواف وکي د خپلو ګنهو څخه داسي پاکیږي لکه په کومه ورځ چي مور زېږولی وو.[رواه ابن حبان]
یو سړﺉ ورسول الله( ته ورغلی او ویل: زه غواړم چي في سبیل الله جهاد وکم، رسول الله( ورته و ویل: آیا داسي جهاد نه در وښیم چي په هغه کي هیڅ زوز نسته؟ سړي ویل: هو را وېښیه، رسول الله( و فرمایل: هغه بې زوزه جهاد حج دی. [رواه عبدالرزاق]  
همدا رنګه رسول الله( فرمایي: حج کوی چي غنیان سی.  
رسول الله( فرمایي: د لوی او کوچني، د ضعیفه نارینه او ضعیفي ښځي جهاد حج او عمره دي.[رواه النسايي]  
رسول الله( و فرمایل: الْهي و حاجي ته بخښنه وکړې، او هغه چا ته بخښنه وکړې چي حاجي د هغه د بخښني طلب او دعاءکوي. [رواه البیهقي]
د رسول الله( څخه روایت دی چي فرمايي: د حاجي دعاء نه ردیږي تر څو چي بیرته خپل کور ته ځي. [رواه ابن الجوزي]  
رسول الله( فرمایي: حاجي هیڅکله نه فقیر کیږي. [رواه البیهقي]
یو چا د رسول الله( څخه د هغه چا په باره کي پوښتنه وکړه چي د خپله کوره څخه د بیت الله الحرام په نیت وزي، رسول الله( و فرمایل: د ده د بوده پر هر قدم ده لره یوه حسنه یا نیکي ورکول کيږي او پر هر قدم یوه ګناه ځني لیري کیږي. [رواه عبدالرزاق و ابن حبان]  
دا خو ټوله د حج او حج کوونکي فضېلتونه سوه،اوس راسی چي د هغه چا په باره کی هغه جزایي احادیث واورو چي د حج کولو قدرت لري او حج نه کوي.
وروڼو! تاسي ته معلومه ده چي د لويو ګنهو په جمله کي يو هم د حج پرېښوول دي، خو دا د هغه چا دپاره چي د حج د آداء کولو دپاره مالي او ځاني قدرت ولري، يعني: مال او صحت ولري او حج نه آداء کوي. 
الله( فرمايي: 
﴿(((( ((((( (((((((( (((( (((((((((( (((( ((((((((((( (((((((( ((((((( ( ((((( (((((( (((((( (((( (((((( (((( (((((((((((((( (((( ﴾ [آل عمران: 97]  
يعني: د الله ( له طرفه يا د الله( دپاره پر خلقو حج کول فرض دي، دا پر هغه چا فرض دي چي حج ته د تللو قدرت ولري، او هر هغه څوک چي د حج کولو څخه منکر سو او حج نه کوي نو بېشکه چي الله( د ټول عالَم څخه غني او بې پروا دى، و هيچا او هيڅ شي ته اړ او محتاجه نه دى.
رسول الله( فرمایي: که چا دومره خرڅ او کرایه درلوده چي بیت الله الحرام ته یې رسولای سوای او ده حج و نه کړی، نو د ده دپاره دا فرق نه لري که یهودي مري او که نصراني مري، ځکه الله( فرمایي:  
(((( ((((( (((((((( (((( (((((((((( (((( ((((((((((( (((((((( ((((((( ( ((((( (((((( (((((( (((( (((((( (((( (((((((((((((( ((((  [رواه الترمذي] 
یعني: دغه څوک چي پسله قدرت درلودلو حج ته نه ځي، که یې د هغه پر فرضیت ایمان نه درلودی، نو په کفر کي د یهودو او نصاراوو سره مشابه سو او که یې د فرضیت عقیده درلوده خو عمل یې نه په کاوه، نو په عصیان او نا فرماني کي د یهودو او نصاراوو سره مشابه سو، دا د حج نه کونکي دپاره په الْهي عذاب سره ډیره سخته وعده ده.

رسول الله( فرمایي: هر هغه څوک چي د حج کولو څخه یې ظاهري حاجت او احتیاج ، یا یې ظالم حاکم یا یې مرض نه کړي منعه او دﺉ بېله حج کولو مړسي، څرنګه چي د ده خوښه وي یهودي یا نصراني دي مړ سي. [رواه الدارمي]
د رسول الله( څخه روایت دی: چي الله( فرمایي: بېشکه چي ما یوه بنده لره د ده په جسم کي صحت ور کړی وي او په مال کي مي وسعت او پراخي ورکړي وي او پر ده پنځه کاله تېر سي او ما ته را نه سي یعني: زما بیتې ته را نه سي هغه څوک محروم او بې برخي دی.[رواه ابن ابي شیبه و ابن حبان] 
یعني: د خیر جزیل او ثواب جمیل څخه محرومه دی. 

جمهور علماء د دغه حدیث شریف معنْی په استحباب سره کوي نه په وجوب سره، یعني: د دغسي چا دپاره ښه کار حج ته تلل دي.
حضرت عمرفاروق( وايي: ما قصد او اراده کړې ده چي شا و خوا و ښارو ته خلك ولېږم چي وګوري: هر هغه څوک چي قدرت لري او حج يې نه وي کړى پر هغو جزيه کښېږدي، ځکه هغه څوک مسلمانان نه دي. 
د عبدالله بن عباس( څخه روايت دى چي وايي: داسي څوک نسته چي حج يې نه وي کړى او د خپله ماله څخه يې زکات نه وي ورکړى چي د مرګ  په وخت کي دي بيرته و دنيا ته رجوع و نه غواړي، يو چا ورته و ويل: يابنَ عباس! رجوع خوکفار غواړي، ده( و ويل دغه زما خبره په کتاب الله قرآن مجيدکي موجوده ده الله( فرمايي: 
﴿(((((((((((( ((( ((( (((((((((((( (((( (((((( ((( (((((((( (((((((((( (((((((((( ((((((((( ((((( (((((( (((((((((((( (((((( (((((( ((((((( (((((((((( ((((((( ((((( ((((((((((((( ((((﴾ [المنافقون: 10]  
يعني: د هغو مالو څخه چي موږ تاسي ته درکړي دي،خرڅ او مصرف وکى، خيرات ورکړى د مخه تر دې چي ستاسي څخه يوه ته مرګ  راسي او بيا نو وايي: اې زما ربه! کشکي دي زما مرګ  تر څه نژدې وخته ځنډولى واى، يعني: څه به وسي که ما ته څه لږ موده مهلت راکړې چي زه خيرات او صدقه ورکړم او زه د ښه عمل په کولو سره د صالحانو څخه سم. 
((((((((((() يعني زکات ورکړم (((((((( ((((( ((((((((((((() يعني: حج وکړم. 

يو چا ورته و ويل: زکات په څه شي کي لازميږي؟ عبد الله بن عباس( ورته و ويل: چي مال او پيسې و دوو سوو درهمو ته ورسيږي زکات پکښي فرضيږي او ويل حج په څه شي فرضيږي؟ ويل: چي د لاري او کورنۍ خرڅ ولري. 
سعيد بن جُبير( چي د تابعينو د لويو علماوو څخه دى وايي: که زه يو مالداره همسايه ولرم او مړ سي خو حج يې نه وي کړى د جنازې لمونځ نه پر کوم. 

وروڼو! په کعبه شريفه کي د الله( د جمال يوه خاصه تجلّْى سته چي د هغې تجلّْى په سبب کعبه شريفه د حج د آداء کولو دپاره خاصه سوې ده او حج داسي يو عبادت دى چي د هغه په هر فعل او هر شعار کي د حقيقي محبوب رب( عشق او جذبې ښکاره کيږي، نو هر هغه څوک چي د الله( د محبت دعوه کوي، بدني او مالي توان هم و لري د هغه دپاره دا ضروري ده چي لږ تر لږه په خپل عمر کي يو وار د دغه محبوب و ښار او ديار ته ور حاضر سي او د مَيَن پر قسم د الله(  پر کور شا و خوا طواف وکړي، هر هغه څوک چي د الْهي محبت دعوه کوي او ځان د رب( بنده بولي او د دغه سفره څخه انکار وکړي هغه په خپل محبت او بندګي کي درواغجن دى. 

حج مبرور

هر هغه څوک چي د حج اراده لري پر هغه دا لازمه ده چي دغه حج به یې خاص د الله( دپاره وي، ځکه الله( هغه عمل نه قبلوي چي خاص د ده( دپاره نه وي، نو حاجي باید خپله اراده صحي او نیت صاف کړي، حج یې باید د ریا، شهرت، او نامه دپاره نه وي، د نفس د خطایستلو څخه باید ځان وساتي، نفس دا خوښ لري چي خلق د ده صفت وکي او و وایي: فلاني دومره حجونه کړي دي، یا فلانئ هر کال حج کوي، ډیر عابد او خدای پرسته سړﺉ دی، او داسي نور.
 اخلاص د ټولو عبادتو دپاره شرط دی، که چا یو عبادت د دنیوي مقصد دپاره کاوه او بیا یې هغه مقصد نه سو حاصل نو ده دغه عبادت پرېښاوه، دغه عبادت یې عبادت نه بلکه ګناه ده.
حاجي باید د حج په سفر داسي رهي سي لکه د دې دنیا څخه چي وزي، پر حاجي دا واجب او لازمه ده چي د ټولو ګنهو څخه په صدق او اخلاص سره توبه وباسی.

ګنهونه پر درې قسمه دي او هره ګناه ځان ته جلا جلا توبه لري،
اوله هغه ګناه ده چی د الله( له طرفه په منعه سوو شیانو کي یې نا فرماني کړې وي، مثلاً : د یو چا څخه زنا، یا د شرابو چښل، یا د دغه په مثل نور ګنهونه ځني سوي وي، د دغي ګناه توبه دا ده: چي په ژبه سره به د الله(  څخه مغفرت غواړي، او پر هغه کار  چي ده کړی ؤ په رشتیا سره به پښېمانه او غمجن وي ، اوس به هم و هغه کار ته رجوع نه کوي، او دا به یې ټینګ عزم او اراده وي چي په آینده کي هم هغه کار نه کوم.

دوهمه ګناه هغه ده: چي د الله( امر او حق یې پرې ایښی یا ضائع کړی وي، مثلاً : لمنځونه یې پرې ایښي وي، یا یې روژې خوړلي وي،دلته یواځي توبه فایده نه لري تر څو د هغه قضا سوو عبادتو قضاء را نه وړي، اول به د قضاء سوو عبادتو قضاء راوړي، او پر هغه خپل کار به پښېمانه وي او د الله(  څخه به مغفرت غواړي.

درېیمه ګناه هغه ده: چي د بندګانو حق یې خوړلی او غصب کړی وي، اوس نو که دغه د بندګانو حق مالي ظلم ؤ، سر بېره پر دې چي پر هغه خپل عمل به پښېمانه  وي، د الله(  څخه به مغفرت غواړی او بیا به و دغسی کار ته رجوع نه کوي، خو بیا هم د ده توبه تر هغو نه قبلیږي چي خپله ذمه د هغه مال یا د مال د خاوند څخه خلاصه نه کړي، که د مال خاوند مړ سوی ؤ د هغه وکورنۍ او اولادې یا و هغه چا ته به دغه مال ورکوي چي د هغو قائم مقامه وی،لکه وکیل یا وارث ، او که د داسي کسانو  مال د ده پر ذمه پاته ؤ چي ده نه پېژندل، نو به د هغه مال یا پیسو پر اندازه مال پر فقیرانو او غریبانو خیرات کړي، او په عین وخت کي به دا نیت هم لري که هغه خلق راباندي پېښ سوه د هغو حق ورکوم او الله( ته به توبه هم کاږي.

په فتاوْیِ قاضیخان کي وایي: که د یو چا مال د بل چا سره پاته ؤ او هغه د مال خاوند وارث هم نه در لودی او مړ سو، نو دﺉ به د هغه پر اندازه مال خیرات کي، چي دا به د الله( سره امانت پروت وي او د قیامت په ورځ به یې د هغه و حقدارانو ته ور ورسوي، دا خو د بندګانو په حق کي مالي ظلم ؤ او د غاړي یا ذمې خلاصېدل یې در معلوم سوه.

مګر که دغه پر بندګانو ظلم د هغو په شرف او عزت کي ؤ، مثلاً: د چا یې غیبت کړی دی، چا ته یې بد ویلي دي، پر چا یې ظلم او تجاوز کړی ؤ، نو پر ده د هغه عمل څخه داسي توبه لازمه ده لکه په حقوق الله کي چي درته و ویل سوه: چي پر هغه کار به پښېمانه وي، نه به یې اوس او نه په را تلونکی وخت کي د کولو اراده لري، د الله( څخه به بخښنه او مغفرت غواړي، خو پر دغه ټولو سربېره به هغه خلق هم په هغه وینا سره خبروي چي ده د هغو په باره کي کړې ده، هغه خلق به راضي کوي او د هغه خپلو ویناوو بخښنه به ځني غواړي، او که ده اوس هغه خلق نه سوای پیدا کولای نو به یې دا عزم وي چي هر وخت هغه خلق و وینم یا پیدا کم بخښنه به ځني غواړم، که یو چا د هغو خلقو څخه چي پر ده حق لري بخښنه وغوښته او هغه خلقو هم وبخښی نو د ده غاړي خلاصي دي او که د هغو خلقو د پیدا کولو څخه عاجزه ؤ کو م چي ده یې غیبت کړی دی یا یې بد پر ویلي او آزار کړي یې دي، مثلاً: هغه کسان مړه یا غائب وه نو دي هغو خلقو ته دعاوي کوي، او د الله( څخه به ډیره ډیره بخښنه غواړي، نو دا امید سته چي الله( دي هغه د ده حقداران په خپل فضل او کرم سره د ده څخه راضي کړي.

د حج خرڅ او مصرف باید د حلال مال څخه وي، ځکه په حرامه نفقه سره حج نه قبلیږي، هو که یو چا په حرامو پیسو سره حج وکړی، هغه د حج فرضیت د ده د غاړي څخه ساقط سو په آخرت کي د حج نه کولو عذاب نه ورکول کیږي، مګر حج یې کوم اجر او ثواب نه لري، امام غزالي ( وایي: که چا د حج کولو اراده وکړه او د ده سره بېله حرامه ماله نور مال نه ؤ موجود، یا د ده په مال کي د حرام والي شبهه وه نو دي کوښښ وکي چي د ده خرڅ او خواړه د حلال مال څخه وي، که یې دا په وسه نه وه پوره نو دي د احرام د تړلو څخه بیا د احرام تر خلاصولو پوري حلاله نفقه خوري، که یې دا هم په وسه نه وه پوره نو دي کوښښ وکي چي د عرفات په ورځ حلاله نفقه وخوري که یې دا هم په وسه نه وه پوره نو دي په زړه کي بېره ور سره وي، چي الْهي د مجبوریه داسی مال مصرفوم چي هغه پاک او طیب نه دی، ممکن الله( د دغه بیري او پښېمانۍ په سبب د رحمت په سترګه ورته وګوري او حج یې قبول کړي. 
که یو چا د حج کولو اراده وکړه او د ده سره بېله حرام ماله یا داسي مال څخه چي په هغه کي شُبهه وي نور مال نه ؤ موجود، نو دي د داسي چا څخه د حج مصرف په پور واخلي چي د هغه نفر مال حلال او د شُبهې څخه خلاص وي، په دغه حلال مال سره دي حج وکړي او بیا دي د خپله ماله څخه د هغه پور ورکړي.
که د یو چا مور  او  پلار د دغه خپل اولاد و خدمت ته محتاجه وه او دا یې نه وه خوښه چي زوی دي یې حج ته ولاړ سي، نو د ده دپاره و نفلي حج ته تلل مکروه تحریمي دي، خو فرضي حج د مور او پلار تر اطاعت د مخه دی،که د مور او پلار څخه یوه اجازه ورکړه او د هغه بل نه وه خوښه هم دي نفلي حج  ته نه ځي، که د یو چا مور او پلار مړه وه خو نیکه او انا یې درلوده، نیکه او انا هم د مور او پلار حکم لري. [ارشاد الساري]
خو په شرح تنویر الابصار کي وایي: د مور او پلار اجازه په فرضي حج کي لازمه ده، بېله اجازې د مور او پلار فرضي حج ته تلل مکروه تحریمي دي، خو په نفلي حج کي مطلقاً د دوی اطاعت کيږي.

که یوه پوروړي دومره مال نه درلودی چي تر حج د مخه دي خپل پور آداء کړي، نو د ده دپاره بېله اجازې څخه د پور د خاوند، حج ته تلل مکروه تحریمي دي، نو هغه څوک چي د حج د تللو اراده لري څومره چي یې په وسه پوره وي خپل پورونه باید آداء کړي، او د پاته پورو دپاره داسي څوک باید کفیل او ضامن و دروي، که ده دغه پور نه کړی آداء هغه یې آداء کړي، حاجي باید د ټولو خلقو ټول امانتونه وخپلو خاوندانو ته ورسوي او د هر هغه چا څخه چي ده معاملې او ملګرتیاوي ور سره کړي دي باید د حقوقو بخښنه وغواړي.
حاجي باید د خپلو ټولو معاملو په باره کي هغه چي د ده د خلقو سره دي یا د خلقو د ده سره دي وصیت ولیکي او د دغه خپل وصیت دپاره دي یو امین او عادل سړﺉ وصي وټاکي، که دﺉ په دغه سفر کي مړ سو  هغه وصي به دغه معاملې پای ته رسوي.
حاجي باید د حج د سفر دپاره د سفر احکام ځان ته معلوم کړي، خاصتاً د سفریانه لمانځه احکام، د حج او د حج د مناسکو احکام، حاجي باید په دغه سفر کي د مناسکو یو جامع او واضح کتاب د ځان سره ولري، حاجي باید د دغه سفر دپاره په یوه صالح، عاقل او پرهېزګاره ملګري پسي وګوري، چي د ښو اخلاقو خاوند، د خیر غوښتونکی او د شره څخه بېزاره وي، داسي ملګری چي وخیر ته یې تشویقوي او د شر څخه یې منعه کوي او تر دغه د مخه یې هم د حج سفر کړی وي، او که دغه ملګری یې د دغو صفتو سره سره عالم هم وي دا به ډیر ښه وي، حاجي باید د ځان سره یو څه زیاتي پیسې هم و لري، ځکه په سفر کي ډیر حوادث پیښیږي او ښايي داسي کار ورته پېښ سي چي بېله پیسو په بل شي نه خلاصیږي، وایي: دراهِم لِحاجات الدَّهر مراهِم.
یعني: پیسې د زماني د ضروریاتو دپاره مرهم دي.
د حج بیان
پوښتنه: حج په لغت او شرعه کي و څه شي ته وایې؟
جواب: حج په لغت کي د یوه معظم او مشرف پر طرف قصد او اِراده کول دي، خو په شرعه کي د یوه خاص ځای، په خاص وخت کي، په خاصو افعالو سره زیارت دی، خاص ځای: بیت الله شریفه ده، خاص وخت: د حج میاشتي دي، چي شوال، ذوالقعده، او د ذوالحجې د میاشتي اولي لس ورځي دي، او خاص افعال د حج مناسک دي.

پوښتنه: په اسلام کی د حج حکم څه شي دی؟ 

جواب: حج د اسلام د پنځو ارکانو څخه یو رکن دی، که چا د حج د فرضیت څخه انکار وکی، هغه د اسلام څخه وزي، الله( فرمایي: 
﴿(((( ((((( (((((((( (((( (((((((((( (((( ((((((((((( (((((((( ((((((( ( ﴾  [آل عمران: 97]  
پوښتنه: حج پر چا فرضیږي؟

جواب: حج پر حُر، بالغ، عاقل، جوړ، مسلمان، انسان فرض دی، په دې شر‌ط چي د حج لار په امن وي، او دغه انسان د حج د سفر دپاره د خرڅ او کرایې قدرت  ولري، او دغه د سفر او کرایې پیسې به هم د ده د ژوند تر ضروریاتو او د ده تر را تګ پوري به د ده د عیال تر نفقې زیاتي وي.

پوښتنه: آیا پر ښځه د حج د وتلو دپاره بېله دغه ذکر سوو شرطو څخه بل شرط هم سته؟ 
جواب: هو!  د ښځي دپاره دا هم شرط دی چي ښځه به د مَحرَم یا خپل خاوند سره حج ته ځي، ښځي ته دا نه ده روا چي بېله مَحرمه یا خپله خاونده حج ته ولاړه سي، په دې شرط چي د دې او د مکې مکرمې په منځ کي دومره مسافه یا لیري والی وي چي لمونځ پکښي قصر کېدی، یعني: د سفر مسافه او لیري والی موجود وي.
پوښتنه: که پر یو چا د خپلو شرایطو سره برابر حج فرض سو آیا فوراً به دغه حج آداء کوي او که د ده اختیار دی کله چي یې زړه غواړي حج دي آداء کړي؟

جواب: 

د حج فرائض:
تاسي ته معلومه ده چي هر عبادت ځان ته فرائض، واجبات، سنن، او مستحبات لري. 
فرض و هغه شئ یا هغه کار ته ویل کیږي: که هغه ونه سي هغه عبادت هیڅکله نه صحي کیږي او بیرته به یې د سره را ګرځوې. 
واجب بیا هغه شی يا هغه كار دی چي د هغه په پرېښوولو سره هغه عبادت صحي دی مګر نقصان ور سره دی او د دغه نقصان دپاره یوه جبیره لازمیږي. 
مثلاً: که په لمانځه کي واجب پاته سو د هغه د جبیرې دپاره به د سهوي سجده کوې او که په حج کي کوم واجب پاته سو د هغه د جبیرې دپاره به پُسه حلالوې، چي دغه د پُسه حلالولو ته (دَم) وايي. 
سُنت هغه شی یا هغه کار دی چي د هغه په پاته کېدلو سره عبادت صحي دی، خو پر پاته کېدلو یې الْهي ملامتیا سته او د سنت په پاته کېدلو سره کومه جبیره نه لازمیږي. 
او مستحب هغه شی یا کار دی چي په کولو سره یې هغه عبادت پوره او کامل کیږي خو په پرېښوولو سره یې ملامتیاهم نسته. 

نو حج هم ځان ته فرائض، واجبات، سُنَن، او مستحبات لري. 
پوښتنه: دغه د حج فرائض څو او څه شي دي؟ 

جواب: په حج کي درې شیه فرض دي او هغه دا دي:

1-  احرام.                      
2- په عرفات کي درېدل.                    
3 -  طواف زیارة.
که یو د دغو درو څخه پاته سو حج نه صحي کیږي، چي اوس به دغه درې په تفصیل سره در ته بیان سي.
1 -  احرام: احرام اصلاً عبارت د نیت او تلبیې څخه دی چي په زړه کي به د حج نیت کوي او په خوله سره  هم د هغه نیت ویل ښه کار دی، که چا د حج نیت وکی او تلبیه یا نور اذکار یې و ویل دﺉ مُحرِم سو، پاته سوه هغه د لنګ تړل او پر اوږو د پټو اچول، دا هغه کار دی چي د هغه په پرېښوولو سره پُسه لازمیږي چي تفصیل به یې په وروسته کي در ته راسي، نو که چا د حج کولو نیت و نه کړی، تلبیه یا نور اذکار یې ونه ویل، یواځي د لنګ په تړلو او پر اوږو د پټو په اچولو سره نه محرم کیږي، او نه یې حج صحي کیږي.
2 -  پر عرفات درېدل، دغه د عرفات درېدل به په خپل وخت او خپل ځای کي وي او هم به دي په حج سره احرام تړلی وي. 
د عرفات وخت د ذوالحجې د میاشتي د نهمي ورځي د غرمې د لمر د زوال څخه شروع کیږي، د لسمي ورځي د سپېدو په چاودلو سره پای ته رسیږي، په دغه موده کي چي تقریباً ټوله شپاړس یا اووه لس ساعته کیږي،که یو حاجي د لږ وخت دپاره و عرفات ته حاضر سي حج یې صحي دی،  او دا فرق نه لري چي دغه حاضرېدل یې په ویښه سره دي که په خوب کي، په صحت کي دي که په مریضي کي، په دغه پوهیږي چي دا عرفات دی او که نه پوهیږي، په هر حال کي چي پر خپل وخت عرفات ته ورسي د عرفات فرضیت یې پر ځای سو. 

او د عرفات مځکه ټوله د درېدلو ځای دی، بېله واديِ عُرَنَه څخه، عُرَنَه هلته د عرفات تر څنګ یوه لویه شېله ده.

3 -  فرضي طواف، چي طوافِ زیارة هم ورته ویل کیږي: د دغه طواف څلور شوطه فرض او پاته درې شوطه یې واجب دي، د دغه طواف وخت د ذوالحجې د میاشتي د لسمي ورځي د سپېدو چاودلو څخه شروع کیږي، او د اختر د درېیمي ورځي په لمر لوېدلو سره پای ته رسیږي. 
که یو څوک دغه طواف تر خپل وخت وځنډوي پر هغه پُسه لازمیږي، خو حائضه او نفاسه  ښځه يې باید تر هغو و نه کړي چي د حیض یا نفاس څخه پاکیږي، او په دغه ځنډولو سره پر دې پُسه هم نه لازمیږي. 
د دغه طواف ځای مسجد الحرام دی چي پر کعبه شریفه به راګرځي، د دغه طواف تر کولو وروسته و حاجي ته د خپلی ښځي سره جماع کول حلالیږي، چي د دغه مسئلې تفصیل به په وروسته کي درته راسي.  
پوښتنه: د حج واجبات څو او څه شي دي؟
جواب: د حج واجبات درویشت دي او هغه دا دي:

1 -  د میقات څخه د احرام تړل، که تر میقات د مخه احرام و تړل سي هم جائز بلکه افضل دی.

2 -  د فرضي طواف یا عمرې دپاره د صفا او مروا په مابین کي تګ کول. 
3 -  د صفا او مروا په مابین کي پر خپلو پښو تګ کول،که عذر نه وي موجود.

4 - تر لمر لوېدو پوري په عرفات کي درېدل، د هغه چا دپاره چي د ورځي درېدلی وي او که د شپې عرفات ته ولاړی پر هغه دغه ځنډ نسته.
5 - د عرفات څخه په را کښته کېدلو کي د امام متابعت، یعني: د عرفات  څخه به تر هغو نه راوزي تر څو چي امام په را وتلو شروع نه وي کړې. 

6 -  د لوی اختر د ورځي په سهار کي چي یوم النحر ورته ویل کيږي، تر سپېدو چاودلو وروسته په مزدلفه کي درېدل.

7 –  د عرفات په ورځ د ماښام او ماخستن د لمانځه ځنډول تر څو چي مزدلفې ته رسیږي.

8-  د اختر په درو ورځو کي د هري ورځي د جمراتو یا زموږ په اصطلاح د شیطانانو ویشتل، هره ورځ به د هغې ورځي شیطانان ولي، د نن د شیطانانو  ویشتل به وسبا ته نه پرېږدي.
9 -  د اختر په ورځ به د جمرة العقبه (یا لوی شیطان) ویشتل د مخه تر سر خرولو وي.

10-  د سر خرول یا کوچني کول.

11 -  د سر خرول یا کوچنی کول به د حرم په مځکه کي وي، که څه هم په منْی کي نه وي، خو د نارینه دپاره خرول تر کوچني کولو افضل دي.

12 -  دغه د سر خرول یا کوچنی کول به پر خپل وخت وي، چي په حج کي پسله ویشتلو د شیطان یا د اختر په درو ورځو کي دي او په عمره کي د صفا او مروا تر سعيِ وروسته دي.

13-  طواف زیارت یا فرضي طواف د اختر په درو ورځو کي کول.
14 - طواف به د حطیم تر شا وي، یعني پر حطیم به هم طواف کوي.
15 -  د طواف شروع به د حجر اسود څخه وي.

16- په طواف کي د نجاست او بې اودسۍ څخه پاکي.
17 -  په طواف کي د عورت پټېدل، که څه هم ستر د عورت همېشه فرض دی، خو دلته په دې سبب په واجباتو کي ذکر سو چي د عورت په لڅېدلو سره دم  لازمیږي.

18 -  په طواف کي پر خپلو پښو تګ کول، که عذر نه وي موجود.
19 -  پسله طوافه دوه رکعاته لمونځ، چي واجب د طواف ورته ویل کیږي. 

20 -  د متمتع او قارن حاجي دپاره د حرم په مځکه کي د هَدیي یا د شکریې د پُسه حلالول. د اختري نیت به نه پکښي کوي، بلکه دا شکریه ده.
21 -   د مفرد حاجي دپاره د شیطان ویشتلو او سر خرولو په مابین کي تر تیب، یعني: د اختر په ورځ به اول شیطان ولي بیا به سر خریي، د متمتع او قارن حاجي دپاره د شیطان ویشتلو، پُسه حلالولو، او سر خرولو په مابین کي ترتیب، یعني: اول به شیطان ولي، بیا به پُسه حلالوي، او بیا به سر خروي.

22 -  طواف صدر یا طواف وداع، د هغه چا دپاره چي په مکه مکرمه کي یا داخل د میقات نه اوسیږي. 
او هر هغه ښځه چي حائضه یا نفاسه وي پر هغې ښځي هم دغه طواف نسته.
23 -  د ټولو هغه مکروه تحریمي شیانو پرېښوول واجب دي چي د احرام په حالت کی منعه دي، لکه د ګنډلو کالو اغوستل، د سر او مخ پټول، او د ښځي دپاره د مخ پټول، یا د داسي بوټو په پښه کول چي د پښې د مخ هډوکی پټوي، د ښکار وژل یا بل چاته د دغه ښکار ښوول، چي د دغو شیانو تفصیل به د احرام په بحث کي درته راسي.

 خو د احرام د محرماتو څخه ځان ساتل فرض دي. تنویر الابصار.
د حج د واجباتو حکم دا دی چي د یوه واجب په پرېښوولو سره پُُسه لازميږي،که دغه پرېښوول په قصد سره وي که په سهوه، که په خطاء سره وي که په هېره، که د علم او پوهي په حالت کي وي که د بېخبرۍ او ناپوهۍ په سبب سره وي، پُسه پر لازم دی، خو حج یې جائز او روا دی، مګر هغه څوک چي د دغه واجباتو  په وجوب خبر وي او په قصد سره یو واجب پرېږدي، هغه خو به پُسه حلالوي مګر ګنهکاره هم دی.

 خو په دغه ذکر سوو واجباتو کي څلور داسي واجبات دي چي په پرېښوولو سره یې پُسه نه لازمیږي.

1 -  دوه رکعاته واجب د طواف. 
2 -  د حجر اسود څخه د طواف شروع کېده.

3- د عرفات په ورځ د ماښام د لمانځه ځنډول د ماخستن و وخت ته او بیا په مزدلفه کي د دواړو لمنځو یو ځای آداء کول.
4 - د جنګ او فجور څخه د ځان ساتل. 

خو بیا هم د دغو واجباتو پرېښوول ښه کار نه دی او دا چي په پرېښوولو سره یې پُسه نه  لازمیږي د هغه سبب دا دی چي د هغو په وجوب کي اختلاف سته.   
دحج سُنن

پوښتنه: په حج کي سُنت څه شي او څو دي؟ 

وروڼو! دغه سُنن چي لاندي ذکر کیږي ځیني یې مؤکد او ځیني یې غیر مؤکد دي، ځیني یې په احرام پوري تعلق لري، ځیني یې په طواف پوري، او ځيني یې د صفا او مروا په تګ پوري تعلق لري او ځیني یې په مزدلفه پوري، او ځیني یې د حج په نورو مناسکو پوري تعلق لري، خو زه ستاسي د آسانۍ دپاره ټوله د حج د سننو په نامه سره یادوم.‌
جواب: دحج سُنن (29) دي او هغه دا دي:
1 -  د احرام دپاره غسل کول یا اودس تازه کول، خو  غسل تر اوداسه ښه دی، حتی د حائضې او نفاسې ښځي دپاره هم غسل د نظافت دپاره ښه کار  دی. 
2 -  نوي یا پاک پرېولي سپین رنګ احرامونه.

3-  تر احرام تړلو د مخه خوشبویي استعمالول او دوه رکعاته لمونځ کول.

4 - پسله احرامه د نارینه دپاره په لوړ آواز او په تکرار سره تلبیه ویل، خو ښځه به یې په کښته آواز سره وایي، او هر هغه وخت تلبیه ویل کیږي چي یوې لوړي ته وخېژي، یا کښتي ته کښته سي، یا د یو چا سره مخامخ سي. 
او هر وار چي تلبیه شروع کړي څو واره به یې وایي.  
5-  پسله هر لمانځه په تکرار سره د تلبیې ویل.

6 -  پر رسول الله( درود ویل، جنت او په جنت کي د ابرارو  ملګرتیا غوښتل، او د اوره څخه پناه غوښتل.

7 - د مکې مکرمې د ښار د داخلېدلو دپاره غسل کول.
8-  د کعبې شریفی د لیدلو په وخت کي تکبیر او تهلیل ویل او هره دعاء چي دي خوښه وي هغه دعاء و وایه، ځکه دغه وخت د دعاء د قبلېدو دی.  
9 -  طواف قدوم د هغه چا دپاره چي تر لوی میقات دباندي اوسیږي، او د حج مفرد یا حج قران نیت یې کړی وي، یعني:  پر هغه چا طواف قدوم نسته چي په حَرَم یا په حِل کي اوسیږي یا تمتع حج کوي.

10 -  د حجر اسود پر برابري د تکبیر ویلو سره د دواړو لاسو پورته کېدل.

11 - که ګڼه ګوڼه، رَش او ازدحام نه ؤ د حجر اسود مچول او مسحه کول.

12-  د نارینه دپاره د طواف په اوو شوطوکي د راسته اوږې لڅول. 
13-  همدارنګه د نارینه دپاره د طواف په درو اولو شوطو کي رمل کول، رمل و هغه تګ ته ویل کیږي چي چابک چابک کوچني ګامونه اخلي او اوږې ورسره ښوروي، دغه د اوږو لڅېده او چابک تګ کول په هغه طوافو کي کیږي چي تر هغه طواف وروسته د صفا او مروا په مابین کي سعيَ یا تګ کول وي.

14 -  پر صفا او مروا د دعاء پر قسم د لاسو پورته کول.

15 -  د صفا او مروا د دوو زرغونو میلانو په منځ کي ځغستل، خو دغه ځغستا یواځي د نارینه دپاره ده، ښځي به په خپل عادي تګ سره ځي.

16 -ارینهڼه ِل کي اوسیږي،د یا حج قا































































































 ترکومه وخته چي حاجي صاحب په مکه مکرمه کي وي کوښښ به کوي چي ډیر طوافونه وکړي، ځکه د هغو کسانو دپاره چي تر میقات دباندي اوسیږي طواف تر نفلي لمانځه افضل دی، خو د مکې مکرمې و اوسېدونکو ته د حج په وخت کي نفلي لمونځ تر طواف افضل دی.

17 -  د اتم د ورځي چي (یوم الترویه) ورته ویل کیږي تر لمر را ختلو وروسته و منْی ته تلل او هلته شپه تېرول، چي پنځه لمنځونه یې په منْی کي سي.
18-  د نهم د ورځي تر لمر را ختلو وروسته چي د عرفات ورځ ده و عرفات ته تلل او د عرفات دپاره غسل کول.
19 -  په عرفات کي و خپل رب ته ډیره خشوع او عاجزي کول او د اوښکو په تویولو سره ژړل، د ځان، مور او پلار او د عامو مسلمانانو دپاره دنیوي او اُخروي دعاوي کول.
20 -  پسله لمر لوېدلو د عرفات څخه په آرامي او وقار را رهي کېدل. 

21 - په مزدلفه کي تر واديِ محسّردباندي نژدې وجبل قزح ته د اختر شپه چي لیلة النحر ورته ویل کيږي تېرول او د مزدلفې څخه د منْی پر طرف تر لمر ختلو د مخه را رهي کېدل.
22 - پاته شپې په منْی کي تېرول. 
23 -  د اختر د اولي ورځي د شیطان ویشتلو سنت وخت چي یواځي یو شیطان ویشتل کیږي، د اختر د ورځي د لمر راختلو څخه بیا تر زواله پوري دی، او په پاته دوو ورځو کي چي درې سره شیطانان ویشتل کیږي، سنت وخت یې د هري ورځي د زواله څخه بیا تر لمر لوېدو پوري د ی.
د اختر په اوله ورځ چي یواځي یو شیطان ویشتل کیږي او همدارنګه د اختر په درېیمه ورځ که یو څوک په منْی کي پاته سي چي د څلرمي ورځي  شیطانان هم وولي، په دغه ورځو کي د شیطان  یا شیطانانو ویشتل د سپېدو او لمر راختلو  په منځ کي مکروه دي، همدارنګه د هغه اولو درو ورځو د شیطان یا شیطانانو ویشتل د شپې مکروه دي
24- په أبطح یا مَحصَب کي که څه هم د یوه ساعت دپاره وي پاته کېدل.

25 - د حاجي مفرد دپاره د هديِ حلالول او د دغه هديِ د غوښو څخه یو څه خوړل، همدارنګه د نفلي هديِ څخه د تمتع او د قران د هديِ څخه د هغه د خاوند دپاره د یو څه غوښو خوړل سنت کار دی، خو د جنایت د دم څخه به په خپله هغه حاجي چي دم پر لازم سوی ؤ شئ نه خوري.
26 -   د ذوالحجې د دوولسم تاریخ د شیطانانو تر ویشتلو وروسته که څوک غواړي چي د منْی څخه ووزي د هغه دپاره سنت دا دي چي د دغې ورځي تر لمر لوېدلو د مخه ووزي، بیاهم که لمر پر ولوېدی او دﺉ و وتی پر ده شئ نسته خو ملامتیا پر ویل کیږي، که تر سپېدو چاودلو پوري په منْی کي پاته سو، نو د دیارلسمي ورځي د شیطانانو ویشتل پر لازم سوه. 

27-  د حاجي دپاره په ولاړه سره د زمزم د اوبو چښل په داسي ډول چي کعبې شریفي ته مخامخ وي او ورته ګوري سنت دي او د دغه اوبو څخه یو  څه پر  سر او بدن توی کي، تاسي ته معلومه ده چي د زمزم اوبه چي د هر مقصد دپاره وچښل سي که دنیوي مقصد وي که اخروي انشاء الله هغه مقصد حاصلیږي.
28 -  په ملتزم پوري د ځان مښلول چي خپل مخ، لاسونه، او ځيګر پر هغه کښېږدي او هره دعاء چي یې زړه غواړي هغه دي کوي. 

ملتزم د کعبې شریفي د دېواله هغي حصې ته ویل کیږي چي د حجر اسود او د کعبې شریفي د دروازې تر منځ ده. 
د حج دغه سنن د مراقي الفلاح څخه را نقل سوه.
29 -  په حج کي درې واره یا درې ځایه د امام دپاره خطبه ویل، اوله خطبه: د اووم په ورځ په مکه مکرمه کي ، دوهمه خطبه: د نهم په ورځ په عرفات کي، درېیمه خطبه د یوولسم په ورځ په منْی کي. 
د سننو حکم دا دی: که یې څوک په قصد سره پرېږدي بد کار یې وکړی او د ملامتیا وړ دی، خو په پرېښوولو سره یې دم یا صدقه نه لازمیږي، او که یې څوک وکي هغه ته اجر او ثوابونه ورکول کیږي، لکه څرنګه چي د واجباتو د آداء کولو ثواب د فرضو تر آداء کولو لږ او کم دی دغه رنګه د سننو د آداءکولو ثواب د واجباتو تر آداء کولو لږ او کم دی. 
مګر د حج مستحبات تر دې ډېر دي چي زه دي یې وشمارم خو  زه به یو څه د هغو څخه دلته در ته بیان کم:

1-  د نارینه حاجي  دپاره دا ښه کار دی چي تلبیه په لوړ آواز سره وایي، مګر د ښځو دپاره په کښته آواز سره تلبیه ویل ښه کار دی،: ځکه د ښځو آواز عورت دی او د ښځي د آواز په لوړولو کي فتنه موجوده ده.

2 - همېشه او په هر وخت کي ډیره تلبیه ویل.

3-  په حج کي د ویني تویول ښه کار دی، یعني: نفلي او د الله( د رضاء دپاره پسونه حلالول.

4 -  مکې مکرمې ته د ننوتلو په وخت کي غسل کول، یعني: د اختر په ورځ د فرضي طواف دپاره چي د منْی څخه مکې مکرمې ته ور ننوزي، غسل کول ښه کار دی.

5 - د اختر په ورځ تر سپېدو وروسته په مزدلفه کي د درېدلو دپاره غسل کول.

6 -  په عرفات کي و جبل الرحمه ته نژدې درېدل، په دې شرط چي هلته ګڼه ګوڼه او ازدحام نه وي او د ښځو سره ګډون او اختلاط نه وي، خو لوړ و غره ته ختل ښه کار خو نه دی چي نه دی بلکه بدعت هم دی.

7 -  په عرفات کي د خپلو شرطو سره موافق د ماپښین او ماځیګر لمونځ یو ځای کول، چي شروطونه به یې پر خپل وخت در ته بیان سي.

8 -  د عرفات په ورځ ډیري دعاوي کول.

9 -  د اختر د ورځي په سهار په مزدلفه کي په مشعرالحرام کي درېدل، چي دغه مشعر الحرام په مزدلفه کي یو معین ځای دي، که څه هم ټوله مزدلفه بېله وادي محسِّر څخه د درېدلو ځای دی.
10 -  د اختر د ورځي د سهار لمونځ په دغه مشعر الحرام کي په تاریکه کي کول.
11 -  د اختر په ورځ تر لمر راختلو وروسته د (جمرة العقبه) چي موږ لوی شیطان ور ته وایو ویشتل، که څه هم د دغې ورځي تر سپېدو چاودلو وروسته  یې ویشتل روا دي، خو تر لمر را ختلو وروسته یې ویشتل مستحب دي، په دې شرط چي داسي ګڼه ګوڼه او ازدحام نه وي چي خلقو ته یې آزار ورسیږي.
12 -  د اختر په اوله ورځ فرضي طواف کول، هو د اختر په درو ورځو کي د فرضي طواف آداء کول واجب دي، خو په اوله ورځ مستحب کار دی. 

13-  د حج په ټوله موده کي په هر ځای او هر حال کي د هغه ځای او هغه حال د معینو اذکارو ډیر ډیر او په تکرار سره ویل.
د مستحب حکم دا دی: چي په کولو سره یې زیات ثواب حاصلیږي او په پرېښوولو سره یې کامل ثواب دلاسه وزي، خو پر پرېښوونکی یې هغه ملامتیا هم نه ویل کیږي چي د سنت مؤکده په پرېښوولو پر ویل کېده. 

چي همدغه د سنت او مستحب په منځ کي  فرق دی.
د حج مکروهات
اوس به هغه کارونه درته بیان سي چي په حج کي یې کول مکروه دي، که څه هم دغه مکروهات ډیر دي خو زه به یې هغه ځیني در ته بیان کم چي د پېښېدلو امکان یې ډیر سته.
1 -  د امام دپاره د مخه تر زوال د عرفات د خطبې ویل، البته دا کار د امام دپاره مکروه دی، ځکه سنت دا دی چي د عرفات خطبه پسله زواله و ویل سي.

2 -  په مسجد نَمِره کي د ماپښین او ماځیګر د لمنځو تر جمعه کولو وروسته د عرفات په مځکه کي د درېدلو ځنډول، یعني: د دغه لمنځو تر آداء کولو وروسته باید امام او هغه خلق چي د ده سره یې لمونځونه آداء کړه، نور نو باید د عرفات تر مځکي دباندي و نه دریږي او عرفات ته داخل سي.
3 -  د عرفات څخه تر امام د مخه را وتل یا تر لمر لوېدو وروسته زیات ځنډېدل.

4-  په هغه ډبرو سره د شیطان ویشتل چي یو وار شیطان په ویشتل سوی وي، یعني: کومي ډبري چي د شیطانانو په مځکه کي پرتې دي هغه باید د شیطان ویشتلو دپاره را وانه خستل سي، حتّْی په ځینو روایتو کي راغلي دي چي په دغه ډبرو سره ویشتل نه قبلیږي.
5 -  د یوه مسجد څخه د شیطان ویشتلو دپاره د ډبرو اخستل، ځکه هر هغه شئ چي په مسجد کي وي د مسجد څخه د هغه شي را ایستل مکروه دی، خاصتاً په دغه ویشتلو سره د دغه ډبرو اهانت او سپکوالی هم کیږي.
6-  په لویه ډبره سره د شیطان ویشتل، ځکه د سنت مطابق د شیطان  ویشتلو  ډبره باید د خرما د مندکي یا د باغلي د دانې پر اندازه وي او په لویه ډبره کي د نورو خلکو د خوږولو او آزارولو امکانات هم سته.

7  د دې دپاره د لويي ډبری ماتول چي کوچنۍ ډبري ځنی را ټولي کي هم مکروه دي، ځکه دا یو عبث کار دی، کوچنۍ ډبري هم پیدا کېدلای سي.  
8 -  د حج یا عمرې د احرام څخه د خلاصېدلو دپاره د سر د څلرمي حصې خرول. 
یواځي د احرام خلاصولو په وخت کي نه بلکه په هر وخت کي د سر د یوې حصې خرول او د یو څه حصې پرېښوول شرعاًمنعه دي، نو هغه کسان چي د خپلو کوچنیو اولادو د سر په ورېښتانو دغسي کارونه کوي هغه شرعاً مسئوله دي، حتّْی د حج او عمرې په مسئله کي ځیني علماء وایي: د سر د څلرمي حصې په خرولو سره د احرامه څخه نه وزي، تر څو چي پوره سر و نه خروي، او د امام مالک ( مذهب هم دغه دی.

9 - د عرفات شپه او د شیطانانو د ویشتلو شپې بېله منْی څخه په بل ځای کي تېرول.
10 -  په عرفات کي د عُرَنه په شېله کي درېدل (عُرَنه) یوه شېله ده چي د حرم او عرفات په منځ کي ده، ځیني علماء وایي: د عرفات په ورځ په دغه شېله درېدل مکروه دي، او ځیني علماء وایي: که څوک د عرفات په ورځ په دغه شېله کي ودرېدی او عرفات ته نه ورغلی د هغه عرفات نه صحي کیږي، یعني هغه څوک په عرفات کي نه دی درېدلی او دغه هم هغه صحي قول دی.
11  همدارنګه په مزدلفه کي د محسِّر په شېله کي درېدل (محسِّر) هم یوه شېله ده چي د مزدلفې او منْی په منځ کي ده، دا هغه شېله ده چي د ابرهه هغه فیل چي د کعبې شریفي د نړولو دپاره یې را رهي کړی ؤ، په دغه شېله کي یې ځنګون کت کړی او هیڅ د کعبې شریفي پر طرف نه تلی، د دغه شېلې په باره کی هم د علماءکرامو هغه اختلاف موجود دی چي څوک وایي دلته درېدل مکروه دي او څوک یې دغه درېدل بالکل صحي نه بولي، او دوهم قول صحیح دی.

12 - د هر واجب پرېښوول مکروه تحریمي دي، او پر کونکي یې پُسه یا دم هم لازمیږي، او د هر سنت پرېښوول مکروه تنزیهي دي.

د مکروهاتو حکم دا دی: چي د مکروه په کولو سره د هغه عبادت اجر او ثواب کمیږي، دا هغه وخت چي مستحب کار یې پرې اېښی وي، که یې سنت مؤکد پرېښوول، سر بېره پر دې چي اجر او ثواب یې کم سو د عقاب او سرزنش لائق هم دی او د واجب په  پرېښوولو سره عذاب هم سته.
خو دم یا پُسه یواځي د واجب په پرېښوولو سره لازمیږي.

د حج فاسدونکي
د احرام په حالت کي د مخه تر عرفات د خپلي ښځي سره جماع کول حج فاسدوي چي تفصیل به یې د جنایاتو په بحث کي در ته راسي ان شاء الله تعالْی.
طواف الصدر
طواف الصدر چي طواف الوداع هم ورته ویل کیږي پر هر هغه حاجي چي تر مکې مکرمې او میقات د باندي اوسیږي که نارینه وي که ښځه واجب دی او دغه طواف الصدر په کالو کي کیږي، هیڅ حاجي ته دا اجازه نسته چي بېله طواف الصدر څخه مکه مکرمه پرېږدي او ولاړ سي، د طواف الصدر په پرېښودلو سره پر حاجي که نارینه وي که ښځه دم یا د پُسه حلالول واجبیږي.

خو هغه ښځه چي د حیض یا نفاس په مریضیو سره معذوره وي او ملګري یې غواړي چي د مکې مکرمې څخه ولاړ سي د دغسي ښځي دپاره دا اجازه سته چي بېله آداء کولو څخه د طواف الصدر د خپلو ملګرو سره ولاړه سي او دم یا پُسه هم نه پر لازمیږي. 

هر هغه څوک چي طواف الصدر بېله عذره څخه نه کړي آداء او د مکې مکرمې څخه ووزي تر څو چي تر میقات نه وي تېر سوی پر ده دا واجبه ده چي بیرته مکې مکرمې ته بېله احرامه را وګرځي او طواف الصدر آداء کړي، ځکه د طواف الصدر دپاره احرام نه دی شرط.

او که بيا چیري تر میقات تېر سوی وو نو بیرته رجوع نه ده پر واجبه بلکه دم پر واجب دی، دا د دې دپاره چي د ده څخه د بیرته را ګرځېدلو تکلیف لیري سي او مسکینانو ته د ده په دم سره فایده ورسیږي.

 هر هغه څوک چي طواف الصدر یې نه وي آداء کړی او تر میقات تېر سوی وي خو اوس غواړي چي بیرته مکې مکرمې ته د دې دپاره راسي چی طواف الصدر آداء کړي او د دم څخه ځان خلاص کړي نو به دغه څوک د حج یا عمرې دپاره احرام تړي، خو دغه احرام یې د طواف الصدر د آداء کولو دپاره نه دی، بلکه دغه احرام د دې دپاره دی چي هر هغه څوک چي مکې مکرمې ته د داخلېدلو اراده لري هغه باید په یوه د دغه دوو کارو چي حج یا عمره دي احرام تړلی وی ځکه مکې مکرمې ته بېله احرامه داخلېدل منعه دي.

اوس دا دی دغه څوک چي طواف الصدر ځني پاته وو د عمرې په احرام سره مکې مکرمې ته راغلی اول به د عمرې طواف کوي ځکه هغه فرض او قوی دی بیا به طواف الصدر کوي، د دغه طواف په آداء کولو سره د هغه دم یا پُسه د حلالولو څخه خلاص سو خو بیا هم ګنهکاره دی.

خو د هغه چا دپاره چي تر میقات تېر سي ښه او بهتر کار دا دی چي د طواف الصدر د آداء کولو دپاره بیرته مکې مکرمې ته را نه سي بلکه دم یا پُسه حلال کړي، ځکه دغه کار د غریبانو د فایدې دپاره دی او د دغه چا څخه د طواف الصدر د فضیلت وخت هم تېر سوی دی.  ملا علي قاري صفحه 169   

 عبد العزیز لار ښوونه سي، 



































































































